
RAPORT   VJETOR
Aktivitetet kryesore
Departamenti i Administratës ka qenë pjesë e planifikimit të punës dhe obligimeve për vitin 2009 të MSh-së. Në bazë të planifikimit të buxhetit për Departamentin e Administratës dhe Zyrën e Ministrit, është  përpiluar dinamika  e shpenzimeve,  proces i  përcjell në vazhdimësi. Përgatitja e planifikimit të Prokurimit për DA dhe Zyrën  e Ministrit për vitin 2009 dhe përcjellja e dinamikës së Prokurimit për këto dy njësi buxhetore. Në përputhje me Ligjin për QDZ kemi shqyrtuar të gjitha kërkesat të cilat janë adresuar nga qytetarët dhe OJQ. Menaxhimi dhe monitorimi i  shpenzimeve të derivateve, telefonave fiks dhe mobil,  shfrytëzimi  i veturave zyrtare, sipas Udhëzimeve Administrative të Qeverisë së RKS. Pjesëmarrje në Komisionin për Licencimin e Institucioneve Private Shëndetësore. Angazhim i vazhdueshëm që nga fillimi i vitit për finalizimin e punëve në depon e barnave.  Në gjysmën e muajit korrik punët rreth renovimit të depos së barnave kanë përfunduar me pranimin teknik  dhe nënshkrimin e certifikatës për pranim dorëzim të çelësave me datë, 23/07/2009. Po ashtu me datë, 29/07/2009, DAQ i MSH, në bashkëpunim me MAP- sektorin e logjistikës  kemi filluar me transferin e barnave dhe materialit shpenzues nga depoja e Mazgitit në depon e MSh “RILINDJA” dhe  procesi ka rrjedhur normalisht. Gjatë vitit 2009 janë shpallur 31 konkurse nga të cilat 16 janë proceduar, ndërsa në procedurë janë edhe 10 konkurse. Në muajin Mars është përfunduar përzgjedhja e 60 mjekëve specialist të papunë të cilët janë punësuar në QKUK dhe një prej tyre në Spitalin Rajonal të Pejës dhe gjithashtu është bërë përzgjedhja e katër (4) mjekëve specialist në QKSUK. Në bashkëpunim mes MSH dhe Fondin Global është proceduar konkursi për  5 pozita,  nga të cilat dy janë përfunduar. Është bërë procedimi me kohë i listave të pagave në pejroll, listat e kujdestarive dhe listat për pagesën e shujtës prej 44 €. Kemi përpiluar listat  e inventarit dhe pasurisë  të Ish ZASHMSH- Gjilan, Prizren, Gjakovë dhe Pejë  duke realizuar tjetërsimin   e këtyre pasurive, nga kodi buxhetor i administratës qendrore të MSH në kodet e këtyre Institucioneve Shëndetësore. Janë ofruar shërbime të transportit sipas kërkesave dhe nevojave të personelit, evidentimi i shpenzimeve telefonike, derivateve të automjeteve ,kalimit të KM, përcjellja e rrjetit telefonik, realizimi i kyçjeve të reja dhe çkyqjeve, bartja e lidhjeve te zyrtarët sipas kërkesave dhe nevojës. Gjatë kësaj periudhe raportuese kemi  kryer përafërsisht mbi 1252 shërbime të transportit të zyrtarëve duke i respektuar procedurat  ligjore.  Gjatë  vitit 2009 sektori i arkivit  anë regjistruar: 5929 dokumente zyrtare. Mbajtja e evidencave për materialin e pranuar duke përfshirë regjistrimin e mallrave në depo dhe procedimin e kërkesave për furnizim të zyrtarëve. Gjatë vitit 2009, janë përkthyer dokumente të ndryshme, ashtu që nga gjuha shqipe në gjuhën angleze dhe anasjelltas prej 358 faqe, dhe nga gjuha shqipe në serbe dhe anasjelltas prej 367 faqe. Gjatë kësaj periudhe Ministrinë e Shëndetësisë e kanë frekuentuar  12855 vizitor dhe janë fotokopjuar gjithsejtë, 825988 faqe. 

